Растлумачэнне правоў  і абавязкаў сведкі  ў грамадзянскiм вядзеннi 
Сведка ў грамадзянскiм вядзеннi абавязаны: 
· з’яўляцца па патрабаванні суда (арт. 262 Грамадзянскага працэсуальнага кодэкса Рэспублiкi Польшча (РП)) – існуе магчымасць абавязаць сведку звярнуць выдаткi, звязаныя з ягонай няяўкай, на карысць бока (арт. 110 Грамадзянскага працэсуальнага кодэкса РП), а таксама накласці на сведку спагнанне (штраф, прымусовы прывад, арт. 247 Грамадзянскага працэсуальнага кодэкса РП); 
· прынесці прысягу, пасля растлумачэння яму значэння гэтага акта (§ 3 арт. 266 Грамадзянска працэсуальнага кодэкса РП); 
· даваць паказанні (§ 1 арт. 261 Грамадзянскага працэсуальнага кодэкса РП) – у выпадку адмовы дачы паказанняў ёсць магчымасць накласці на сведку спагнанне (штраф, арышт не даўжэйшы за тыдзень – арт. 247 Грамадзянскага працэсуальнага кодэкса РП); 
· гаварыць праўду (§ 1 арт. 266 Грамадзянскага працэсуальнага кодэкса РП); 
· быць у распараджэнні суда да моманту атрымання ад старшыні дазволу сысцi (§ 2а арт. 273 Грамадзянскага працэсуальнага кодэкса РП). 
Сведка ў грамадзянскiм вядзеннi мае права: 
· адмовіцца ад дачы паказанняў (§ 1 арт. 261 Грамадзянскага працэсуальнага кодэкса РП); 
· адмовіцца ад адказу на пытанні (§ 1 арт. 261 Грамадзянскага працэсуальнага кодэкса РП); 
· на допыт з ужываннем тэхнічных сродкаў, што даюць магчымасць правесці допыт дыстанцыйна (§ 2 арт. 235 Грамадзянскага працэсуальнага кодэкса РП); 
· на допыт у месцы яго знаходжання, калі няма магчымасці з’явіцца па павестцы з-за хваробы, інваліднасці ці іншай непераадольнай перашкоды (арт. 263 Грамадзянскага працэсуальнага кодэкса РП); 
· патрабаваць кампенсацыі выдаткаў, звязаных са з’яўленнем у судзе і, акрамя гэтага, – ганарару за страту заробку. Старшыня мае права прызнаць сведцы аванс на выдаткi па даездзе і ўтрыманнi ў месцы правядзення допыту (арт. 277 Грамадзянскага працэсуальнага кодэкса РП). 

